
GJYKATËSI I PROCEDURËS PARAPRAKE,1 bazuar në nenin 41(10) të Ligjit nr.

05/L-053 për Dhomat e Specializuara dhe Zyrën e Prokurorit të Specializuar

(˝Ligji˝) dhe rregullat 9(5)(a) dhe (6) dhe 57(2) të Rregullores së Procedurës dhe të

Provave para Dhomave të Specializuara të Kosovës (˝Rregullorja˝), nxjerr këtë

vendim.

I. HISTORIKU PROCEDURAL DHE PARASHTRIMET

1. Më 23 korrik 2021, Gjykatësi i Procedurës Paraprake urdhëroi vazhdimin e

paraburgimit të Hashim Thaçit (“z. Thaçi”) (“Vendimi i Dytë mbi Paraburgimin”).2

2. Më  26 gusht 2021, në vijim të një kërkese të Mbrojtjes së z. Thaçi (“Mbrojtja”),3

Gjykatësi i Procedurës Paraprake urdhëroi Mbrojtjen të dorëzonte parashtrime në

lidhje me nëse ende ekzistojnë arsye për vazhdimin e paraburgimit të z. Thaçi, jo

më vonë se dhjetë ditë nga njoftimi i vendimit të Gjykatës së Apelit mbi apelin e

Mbrojtjes kundër Vendimit të Dytë mbi Paraburgimin.4

3. Më 27 tetor 2021, Gjykata e Apelit e hodhi poshtë apelin e Mbrojtjes kundër

Vendimit të Dytë mbi Paraburgimin (“Vendimi i Gjykatës së Apelit”).5

4. Më 5 nëntor 2021, Mbrojtja kërkoi ndryshimin e afatit për paraqitjen e

parashtrimeve lidhur me rishikimin e paraburgimit të z. Thaçi, në mënyrë që ato

                                                
1 KSC-BC-2020-06, F00001, Kryetarja, Vendim për Caktimin e Gjykatësit të Procedurës Paraprake, 21 prill
2020, publik.
2 KSC-BC-2020-06, F00417, Gjykatësi i Procedurës Paraprake, Vendim mbi Rishikimin e Paraburgimit të

Hashim Thaçit, 23 korrik 2021, konfidencial, para. 64(a). Versioni i redaktuar publik është parashtruar të
njëjtën ditë, F00417/RED.
3 KSC-BC-2020-06, F00441, Mbrojtja e z. Thaçi, Kërkesë e Mbrojtjes së Thaçit për Zgjatjen e Afatit për

Dorëzimin e Parashtrimeve në lidhje me Rishikimin e Paraburgimit, 25 gusht 2021, publike.
4 KSC-BC-2020-06, F00443, Gjykatësi i Procedurës Paraprake, Vendim mbi Kërkesën e Thaçit për Zgjatje të

Afatit, 26 gusht 2021, publik, para. 7-8.
5 KSC-BC-2020-06, IA010/F00008, Gjykata e Apelit, Vendim mbi Apelin e Hashim Thaçit kundër Vendimit të

Rishikimit të Paraburgimit, 27 tetor 2021, konfidencial. Versioni i redaktuar publik është parashtruar të
njëjtën ditë, IA010/F00008/RED.

të dorëzoheshin deri më 16 nëntor 2021.6 Sipas Mbrojtjes, ekzistojnë arsye të

vlefshme për zgjatjen e kërkuar të afatit për shkak se, duke mbajtur parasysh

Vendimin e Gjykatës së Apelit, Mbrojtjes i duhet kohë më e gjatë për të mbledhur

dokumente në mbështetje të lirimit të përkohshëm të z. Thaçi, veçanërisht për sa i

përket mundësisë së arrestit shtëpiak.7 Më tej, Mbrojtja konfirmon se, në këtë rast

përjashtimor, z. Thaçi heq dorë nga e drejta për rishikimin e masës së paraburgimit

çdo dy muaj.8

II. DISPOZITAT LIGJORE PËRKATËSE

5. Sipas nenit 41(10) të Ligjit dhe Rregullës 57(2) të Rregullores, deri kur

aktgjykimi të marrë formën e prerë ose deri në lirim, me kalimin e dy (2) muajve

nga vendimi i fundit në lidhje me paraburgimin, Gjykatësi i Procedurës Paraprake

ose paneli i ngarkuar me çështjen shqyrton nëse ekzistojnë ende arsyet për mbajtje

në paraburgim dhe nxjerr vendimin për vazhdimin ose përfundimin e

paraburgimit.

6. Sipas rregullës 9(5) të Rregullores, nëse i tregohen arsye të vlefshme, ose

proprio motu, Gjykatësi i Procedurës Paraprake mund të zgjasë ose shkurtojë afatet

e përcaktuara prej Rregullores ose prej Panelit.

7. Sipas rregullës 9(6) të Rregullores, në qoftë se nuk i shkaktohet padrejtësi

palës kundërshtare, vendimi mbi një kërkesë për ndryshimin e afatit mund të

merret pa i dhënë palës kundërshtare mundësinë për të shprehur mendimin.

                                                
6 KSC-BC-2020-06, F00558, Mbrojtja e z. Thaçi, Kërkesë e Mbrojtjes së Thaçit për Zgjatjen e Afatit për

Dorëzimin e Parashtrimeve në lidhje me Rishikimin e Paraburgimit, 5 nëntor 2021, publike, para. 6, 9.
7 Kërkesa, para. 7.
8 Kërkesa, para. 8.

III. DISKUTIM

8. Pasi ka shqyrtuar arsyet e paraqitura nga Mbrojtja, veçanërisht që asaj i duhet

kohë më e gjatë për të mbledhur dokumente në mbështetje të parashtrimeve lidhur

me rishikimin e paraburgimit të z. Thaçi, Gjykatësi i Procedurës Paraprake

konstaton se janë paraqitur arsye të vlefshme që përligjin zgjatjen e kërkuar të

afatit. Në këtë kontekst, Gjykatësi i Procedurës Paraprake vëren gjithashtu se z.

Thaçi ka hequr dorë nga e drejta për rishikimin e paraburgimit të tij para

përfundimit të afatit dymujor të përcaktuar në nenin 41(10) të Ligjit dhe rregullën

57(2) të Rregullores. Gjithashtu, Gjykatësi i Procedurës Paraprake konstaton se

Kërkesa është parashtruar në kohë të mjaftueshme para përfundimit të afatit në

fjalë.

9. Duke marrë parasysh zgjatjen e kufizuar të afatit, Gjykatësi i Procedurës

Paraprake vlerëson se ZPS-së nuk i është shkaktuar padrejtësi nga nxjerrja e këtij

vendimi para marrjes së përgjigjes së saj ndaj Kërkesës.

IV. VENDIM

10. Për arsyet e lartpërmendura, Gjykatësi i Procedurës Paraprake:

a) MIRATON Kërkesën dhe URDHËRON Mbrojtjen të paraqesë

parashtrime lidhur me rishikimin e paraburgimit të z. Thaçi jo më vonë

se të martën, 16 nëntor 2021, me përgjigjet dhe kundërpërgjigjet sipas

afateve të përcaktuara në rregullën 76 të Rregullores.

/nënshkrimi/

___________________

Gjykatës Nikola Giju

Gjykatës i Procedurës Paraprake

E premte, 5 nëntor 2021

Në Hagë, Holandë.

